
“Qərbi Azərbaycana qayıdış” qədim tarix və yurd sevgisindən güc alır
Naxçıvanda keçirilən festival-konqres isə bu hərəkata geniş ictimai dəstək qazandırır 

Xəbər verdiyimiz kimi, Naxçıvanda keçirilən builki “Qərbi Azərbaycana 
qayıdış” festival-konqresi iyunun 21-də Zəngəzur Milli Parkının Qərbi 
Azərbaycanın qonşuluğunda yerləşən Batabat yaylağında təntənəli açılış və 
qədim el törənlərini xatırladan etnoqrafik festivalla start götürmüşdü.

 Naxçıvan Muxtar Respublikasında 
Azərbaycan Respublikası Prezidentinin 
Səlahiyyətli Nümayəndəliyinin, Azərbay-
can Respublikası Elm və Təhsil Nazirli-
yinin, Naxçıvan Dövlət Universitetinin və 
Qərbi Azərbaycan İcmasının birgə təşkil 
etdiyi geniş elmi-mədəni aksiya dünən 
elmi sessiyalarla, kitab təqdimatı, Or-
dubad rayonunda qaçqınlarla görüş və 
çoxsaylı iştirakçıların Zəngəzur dəhlizinə 
doğru rəmzi yürüşü ilə davam etdi.

Naxçıvan Dövlət Universitetinin ic-
las salonlarında təşkil edilən  panel elmi 
sessiyalarda “Qərbi Azərbaycan: tarix, 
həqiqətlər və faktlar”, “Qərbi Azərbayca-

nın mədəni sərvətləri”, “Qərbi Azərbay-
can: dil faktları və toponimika”, “Qərbi 
Azərbaycan ədəbiyyatı və folkloru”, “Qər-
bi Azərbaycanda elm və təhsil”, “Qərbi 
Azərbaycana qayıdışın hüquqi aspektlə-
ri”, “Qərbi Azərbaycanın  təbii sərvətləri”, 
“Qərbi Azərbaycanın mədəni sərvətləri” 
mövzularında məruzələr dinlənildi. 

Mövzu təqdimatlarında və müza-

kirələrdə Qərbi Azərbaycanın 11 tarixi 
mahalının ən qədim zamanlardan türk 
yurdu olması, bu torpaqlarda babalarımı-
zın zəngin mədəni irs yaratması, imperia-
list dairələrin xəyanətkar himayədarlığı ilə 
vətənsiz hay toplumlarının bu ərazilərdə 
yerləşdirilməsi və onlara oyuncaq dövlət 
qurulması, erməni millətçilərinin soydaş-
larımıza qarşı törətdikləri soyqırımı və 
deportasiyaların faciəli nəticələri təkzibe-
dilməz elmi dəlillərlə bir daha gündəmə 
gətirildi. 

Yekun olaraq bildirildi ki, zaman-za-
man Qərbi Azərbaycandan qovulmuş 4 
milyon türk əhalinin varislərinin əzəli in-

sanlıq haqqı olan qayıdıb doğma torpaq-
larında yaşaması bu gün qarşısıalınmaz 
bir hərəkat halına gəlib. Zəngin mədəni 
irsin sahiblərinin pozulmaz qan yaddaşı 
və misilsiz yurd sevgisi Qərbi Azərbayca-
na qayıdış hərəkatını irəli aparan  güclü 
lokomotivivdir.

* * *
Həmin gün festival-konqresin bir qrup 

iştirakçısının Ordubad rayonunda məs-
kunlaşmış Qərbi azərbaycandan qaçqın 
soydaşımızla görüşü oldu.     

Naxçıvan Dövlət Universitetinin rekto-
ru, dosent Elbrus İsayev soydaşlarımıza 
Naxçıvanda ikinci dəfə keçirilən aksiya-
nın məramı barədə məlumat verdi, qayı-
dış hərəkatının uğurla nəticələnəcəyinə 
xalqımızın inamını ifadə etdi. Görüşdə 
ölkə Prezidenti İlham Əliyevin Qərbi 
Azərbaycana qayıdış hərəkatını himayə 
etməsi məmnunluqla vurğulandı, festi-

val-konqresin də bu mərama dəstək oldu-
ğu qeyd edildi.

AMEA-nın prezidenti, akademik İsa 
Həbibbəyli, Ordubad Rayon İcra Haki-
miyyətinin başçısı Rəcəb Rəhimli, Qərbi 
Azərbaycan İcmasının rəhbəri Əziz Ələk-
bərli, AMEA Naxçıvan bölməsinin sədri, 
akademik İsmayıl Hacıyev, dövlət rəs-
miləri, deputatlar, elm adamları, qaçqın 
soydaşlarımızla səmimi söhbət edilər, 
onların doğma yurda qayıtmaq istəyinin 
gerçəkləşməsi üçün xalqımızın birlik və 
mübarizliyinin başlıca silah olduğunu söy-
lədilər.      

Görüş iştirakçıları Naxçıvanı ölkənin 
əsas hissəsindən ayıran Zəngəzur dəhli-
zinin başlanğıcı olan Kotam kəndi ərazi-
sində Salamməlik dəmiryol stansiyasında 
rəmzi yürüş keçirdilər, xatirə şəkli çəkdir-
dilər. 

* * *
Festival-konqres çərçivəsində Qər-

bi Azərbaycanla bağlı tarixi həqiqətlərin 
geniş ictimaiyyətə çatdırılması məqsədilə 
Naxçıvan Dövlət Universitetinin Elmi Ki-
tabxanasında ali məktəbin rektoru Elbrus 
İsayevin “Qərbi Azərbaycana qayıdış fes-
tival-konqresinin materialları” və “Qərbi 
Azərbaycana Qayıdış Konsepsiyası: Sülh 
və Ədalət” kitablarının təqdimatı da keçi-
rildi. 

Elbrus İsayev bildirdi ki, festival-konq-
resdə bu kitabların təqdimatı xüsusi önəm 
daşıyır. glkəmizin ziyalılarının, qabaq-
cıl alimlərinin məruzələri, məqalələri bu 

kitabda yer alıb. Türkiyənin Hacəttəpə, 
Qazi, Ankara, Qars, İğdır univeristetlə-
rinin rektorlarının da Qərbi Azərbaycan 
mövzusuna həsr olunmuş çıxışları bu top-
luya əlavə olunub. �20 səhifəlik bu nəşr 
Qərbi Azərbaycanı öyrənmək istəyən hər 
kəs üçün dəyərli mənbədir. Hər il keçi-
riləcək festival-konqresdə ötən aksiyanın 
materialları kitab şəklində iştirakçı və mə-
ruzəçilərə təqdim ediləcək. 

Təqdimatda Qərbi Azərbaycan İcma-
sının İdarə heyətinin sədri Əziz Ələkbərli, 

ADPU-nun prorektoru, professor Mahirə 
Hüseynova, Əməkdar elm xadimi Fərrux 
Rüstəmov yeni nəşrlərin Qərbi Azərbay-
cana qayıdış hərəkatına elmi töhfə oldu-
ğunu söylədilər.

   Festival-konqres iştirakçıları ”Xalq 
qəzeti” üçün qısa açıqlamalarında təəs-
süratlarını belə ifadə etdilər: 

Alı Alıyev� Qərbi Azərbaycanın 
'ərələyəz mahalının ³İstisu´ İcması-
nın sədri�  

– Naxçıvanda keçirilən “Qərbi Azər-
baycana qayıdış” festival-konqresi möh-
təşəm tədbirdir və burada keçirdiyimiz 
hissləri sözlə ifadə etmək çətindir. Fes-
tivalın birinci günü Batabat yaylağında 
olduq, Qərbi Azərbaycanın 11 mahalına 
məxsus çadırlar qurulmuşdu. Burada təş-
kil olunan folklor və etnoqrafik, eləcə də, 
milli mətbəx nümunələrimiz tədbirə məx-
susi bir gözəllik və dəyər qatırdı. Xüsusilə 
burada Qərbi Azərbaycana məxsus toy 
mərasiminin təşkil olunması, müxtəlif folk-
lor nümunələrinn təqdimatı yaddaşımızda 

böyük izlər buraxdı. 
Naxçıvan Dövlət Universitetində ke-

çirilən panel iclasında da bu bölgəmizə 
aid folklor nümunələrindən danışdıq. 
Hamımız bilirik ki, folklor xalqmızın qan 
yaddaşıdır. Babalarımızın, nənələrimizin 
söylədikləri hər şey folklorumuzda öz ək-
sini tapır.   Bütün bunlar onu göstərir ki, 
Qərbi Azərbaycan hər birimizin qəlbində 
yaşayır və Qarabağa qayıdışımız kimi, in-
şallah Qərbi Azərbaycana qaydışımız da 
baş tutacaq.

Ԥpoş 9əliyev� AMEA )olklor İnstitu-
tunun folklor şöbəsinin elmi işçisi�  

– Naxçıvanda Qərbi Azərbaycan 
festival-konqresinin keçirilməsi mühüm 
hadisədir. Naxçıvan həm də Şərqin qa-
pısıdır. Buradan baxanda biz artıq Qərbi 
Azərbaycan mahallarını görürük. Bu gün 
qarşımıza qoyduğumuz məqsəd sülh yolu 
ilə torpaqlarımıza qayıdışdır. Bütün Qər-
bi azərbaycanlıların da ən böyük arzusu 
doğma ata-baba yurdlarına qayıtmaqdır. 
Buna görə də bu gün Azərbaycanımızın 

qədim diyarı olan Naxçıvanda bir çox ta-
nınmış insanlarımızın, o cümlədən elm 
adamlarımızın belə bir möhtəşəm kon-
frasda iştirak etməsi həmvətənlərimizin 
yurd yerlərinə qayıtmaq inamını daha da 
gücləndirir. 

Prezident İlham Əliyevin dediyi kimi, 
əminik ki, sülh şəraitində, öz avtomobil-
lərimizlə ata-baba ocağımız olan yurd 
yerlərimizə qayıdacağıq, oradakı məzar-
ları, tarixi abidələrimizi ziyarət edəcəyik. 
Festival-konqresin təşkili üçün muxtar 
respublika rəhbərliyinə, Naxçıvan Dövlət 
Universiteti və Qərbi Azərbaycan İcması 
rəhbərliyinə təşəkkür edirik.

Bu gün  “Qərbi Azərbaycana qayıdış” 
festival-konqresi mədəni-kütləvi tədbir-
lərlə davam edəcək, mükafatlandırma və 
bağlanış mərasimi olacaq.

7aKir $Y',12öL8, 
6əEuKi +Ə6Ə129 

XQ
Naxçıvan

Novosaratovkaya kəm-kəsir yaraşmır...
Söhbət Gədəbəyin səfalı bir guşəsindən gedir

Gədəbəyin ən ucqar kəndinə də çox rahat gedib çıxmaq mümkündür. 
Çünki son illər bu dağ rayonunda bir-birindən gözəl o qədər yollar çəkilib 
ki, saymaqla qurtaran deyil. Haqqında söhbət açacağımız Novosaratovka 
kəndinə də təxminən on il qabaq çəkilmiş yolla gəlib çıxırıq. Özü də bu 
yoldan təkcə Novosaratovka deyil, 59 min nəfər əhalinin yaşadığı 87 yaşayış 
məntəqəsi istifadə edir. 

Kəndin tarixini çoxları bilir. Ona görə 
də geniş məlumat verməyə ehtiyac da 
yoxdur. Sadəcə bir faktı daha qabarıq 

qeyd etmək istəyirik ki, kəndin yaranma-
sını bəzi mənbələrdə olduğu kimi tama-
milə malakanların adı ilə bağlamaq düz-
gün deyil. Bu kəndin keçmiş adı Fındıqlı 
olub. Başqa sözlə, Novosaratovka çariz-
min köçürmə siyasəti nəticəsində 1850-ci 
ildə Rusiyanın Saratov quberniyasından 
gəlmələrin həmin ərazidə  məskunlaşma-
sından sonra inkişaf etməyə, böyüməyə 
başlayıb. Təbii ki, kənd tədricən öz sima-
sını dəyişib və digər azərbaycanlı kəndlə-
rundən seçilib. gzü də təkcə Novosara-
tovka deyil, Slavyanka, İvanovka kəndləri 
də azərbaycanlıların yaşadığı kəndlərdən 
çox fərqlənir. Planlı şəkildə salınan evlər 
və səliqəli, rahat küçələr indiyədək olduğu 
kimi durur.

Maraqlıdır ki, burada yaşayan ruslar 
Azərbaycan dilində Gədəbəy ləhcəsi ilə 
danışırlar. Malakan kəndlərinin memarlıq 
quruluşu və məişəti elə fərqlidir ki, bura-
lara yolu düşən Azərbaycanda olduğunu 
unudur. Ruslar köhnə adət – ənənələrini, 
mətbəxlərini, musiqilərini yaşadırlar...

Kənd icra nümayəndəsi vəzifəsini 
müvəqqəti icra edən Elnur Qarayevlə 
nümayəndəliyin binası qarşısında gö-

rüşürük. Deyir ki, hazırda kənddə rəsmi 
qeydiyyatda olanların sayı 28�5 nəfər-
dir. /akin son vaxtlar Novosaratovkada 
ev tikdirənlər, bura yalnız yay aylarında 
gələnləri də nəzərə alsaq əhalini sayı 4 
min nəfərdən çoxdur.

– Yayda Bakıdan, Gəncədən, hət-
ta Rusiyadan, digər şəhərlərdən və ra-
yonlardan gələnlərin sayı-hesabı olmur. 
Yerli sakinlər öz evlərini gələn qonaqlara 
kirayəyə verirlər, – deyə E.Qarayev No-
vosaratovkanın bir azdan daha qələbəlik 
olacağını bildirir, – artıq hamı öz ev -eşiyi-
ni qaydaya salıb, turistləri gözləyir.

Qeyd edək ki, yay aylarında səfalı 
kəndə gələnlərin istirahətinin daha ma-
raqlı və məzmunlu təşkili üçün hələlik cid-
di bir iş görülməyib. Halbuki turizmlə məş-
ğul olan qurumların istər xarici, istərsə də 
yerli turistlərlə bağlı konkret iş planı, təd-
birləri, marşrutları olmalıdır.Nə vaxta kimi 
burada bir-iki ay qalan qonaq istirahətini 
yalnız bulaq başında yeyib-içməklə ke-
çirəcək? Gədəbəy elə bir tarixi qədim mə-

kandır ki, onun təbliği ilə məşğul olmaq 
hamımızın vəzifəsidir. Yadımdadır, bir 
neçə il qabaq Gədəbəy tarixində ilk dəfə 
olaraq Milli Yaylaq festivalı keçirəndə 19 
ölkədən turistlər gəlmişdi və onlar bu böl-
gənin adət-ənənələrinə, təbiətinə, tarixi 
abidələrinə, mətbəxlərinə heyranlıqlarını 
gizlədə bilmirdilər.

Hər il Novosaratovkaya yüzlərlə uşaq 
gəlir. Onların əylənmələrinin, gəzintilə-
rinin təşkili barədə düşünmək lazımdır.
Gədəbəy şəhərindəki bir parkla kifayət-
lənmək olmaz. Bu cür guşələrin yuxarıda 
adlarını çəkdiyimiz kəndlərdə də təşkilini 
həyata keçirmək lazımdır.

Novosaratovkada torpaq becərənlərin 
də kifayət qədər problemləri vardır. Doğ-
rudur, son illər adamlar süni əngəlliklərlə 
qarşılaşmırlar, bir sıra məsələlərin həllin-
də yerli icra orqanlarının köməyini hiss 
edirlər. /akin kəndli yetişdirdiyi məhsulun 
bəhrəsini görməlidir, heç olmasa ailəsinin 
ehtiyaclarını ödəmək üçün məhsulu ba-

zara çıxara bilməlidir.
– Kartof əkməyə qorxuram ki, sata 

bilməyim, hamısı çöldə qalıb çürüsün, 
deyə milliyətcə rus olan Vasili Bıçkov tə-
miz azərbaycan dilində, gədəbəyli ləhcəsi 
ilə bazara çıxa bilmədiklərindən gileylə-
nir, – ona görə də 12 sot pay torpağımın 
hamısını biçənək etmişəm ki, heç olmasa 
mal-qara qışda ac qalmasın,- deyir.

İcra nümayəndəliyinin qarşısında söh-
bət etdiyim digər kənd sakinləri də Vasili-

nin dediklərini təsdiq etdilər. 
– Keçən il yetişdirdiyim məhsulun � 

tonunu mal-qaraya verməli oldum, – deyə 
Qədimalı Cəfərov da kartofu sata bilmə-
diklərindən gileyləndi,- tədarük məntəqə-
sinin olması işimizi xeyli asanlaşdırardı, 
bilərdik ki, zəhmətimiz hədər getməyə-
cək.

Digər bir sakin Faik Əsgərov da dedi 
ki, şərait yaratsalar kartofu Bakının, Gən-
cənin bazarlarına çıxarmaq olar və yaxşı 
da satılar. Hər halda Gədəbəy kartofunun 
adı-sanı var. Alıçılar da bilərlər ki, təmiz 
Gədəbəy kartofunu haradan almaq müm-
kündür. 

İş adamlarının imkanlarından maksi-
mum istifadə ediməlidir. Respublikanın iri 
şəhər və rayonlarında “Gədəbəy kartofu” 
adlı firma mağazalarının açılmasına nail 
olmaq lazımdır.

Maraqlıdır ki, Gədəbəyin öz baza-
rında da normal kartof tapmaq müşkül 
məsələyə çevrilib. Yeri gəlmişkən, bir 
neçə il qabaq şəhərin mərkəzində sıxlıq 
yaratdığı üçün nisbətən şəhərdən kənar-
da salınan bazara da baş çəkdİk. Tovuz-
dan, Şəmkirdən kartof gətirib satanlara 
rast gəldik. 

“Təzə bazar” isə dağılıb gedir.Piştax-
talar qırıq-qırıqdır, satıcıların çoxu məh-
sulunu yerdə satır, antisanitariya hökm 
sürür. gyrəndik ki, bazarın sahibi Xanlar 
Hüseynov adlı bir iş adamıdır. Guya o da 
son vaxtlar xəstə olduğundan bazar bir 
növ başlı-başına qalıb.

Novosaratovkanın həlli mümkün olan 

digər problemlərindən biri də içməli su 
ilə bağlıdır. Xüsusilə, qəsəbənin mərkəzi 
küçəsində su qıtlığı var.Bulaqlardan su 
gətirmək isə hər adama qismət olmur, 
çünki çox uzaqdır.

...Gədəbəyin bütün kəndləri səfalıdır, 
cəzbedicidir. Novosaratovka da bu gözəl-
liklərin mərkəzidir, desək, yanılmarıq.Bu 
yerlərin məhsulunun, ətinin, südünün də 
dadı bambaşqadır. Amma ənənələri qo-
rumaq, əvvəlki şöhrəti bərpa etmək üçün 
sakinlərdən, kənd adamlarından da çox 
şey asılıdır. Bütün məsələlərin həllini döv-
lət qurumarının üzərinə atmaq, əlini əlinin 
üstünə qoyub gözləmə mövqeyi tutmaq 
yaramaz. Bir vaxtlar kənd icmaları yara-
dılmışdı. Onların bir çoxu kağız üzərində 
qalıb. Bu icmaların fəaliyyətindən maksi-
mum istifadə olunmalıdır. Problemlər sa-
kinlərin özlərinin iştirakı ilə həll ediməlidir. 

Gədəbəyi gərək, ilk növbədə, gədə-
bəylinin özü sevsin. Mərhum şairimiz İl-
yas Tapdıq necə deyib?

*ə]iE dRlaúanda Einələrini,
Ə]mə oi\ələ\in dənələrini�
'ərənin dərini, su\un sərini,
'a÷larÕn qRFasÕ *ədəEə\dədir�

Gədəbəyi bax, beləcə sevmək, sevdir-
mək, onunla fəxr etmək, qürur hissi keçir-
mək, heç nəyə biganə qalmamaq varsa, 
digər problemlər öz-özünə çözüləcək...

